
Dell’AneideCanto iii.





49.




Eccote varie mandre d’anemale
Vacche, pecore, e crape pe che ll’erva,
Che, senza guardiane, a no viale
Jevano pascolanno de conserva:
Nui pe fare n’alliegro carnevale,
Ne scapozzammo na bona caterva:
Dicenno, ò Giove, ò Dei, sta bella caccia
Vui nce la date, e prodea nui nce faccia.




50.




Pe lo mazzeco tutte s’affettaro 
’N tuorno a lo puorto, ’ncopra all’erva fresca 
Mà l’Arpie da li munte se lanzaro
Co no gran chiasso, comme pisce all’esca:
E, quanto nc’era, se cannariaro,
E quanno happero chiena la ventresca,
Spilanno da dereto li connutte,
Dissero a nui, prode ve faccia a tutte.




51.




Dintro na grotta sotta no derrupo
Chino d’arvole, e d’ombre a cocenare
Jezero tutte, e dintro a chillo cupo
Securo ogn’uno se credea magnare:
Mà, co na famme che parea de lupo,
L’Arpie nfi llà se vennero à ’mpizzare;
E co le granfe a li piatte attuorno
Tutto ne scervecchiaro, e a nui no cuorno.




52.




Me se ’nzorfaje lo naso de manera
Pe tale frusciamiento de cauzone,
Che pe dare a l’Arpie la mala sera,
Faccio mettere all’arnie ogne squatrone.
Ogn’uno acciaffa co na brosca cera
Na perteca, na lanza, à no forcone:
E coll’arme accossì tutte agguattate
Steano sotta le fratte ammasonate.




Ergò

